
SUĠĠERIMENTI 

Il-Kumitat għall-Impjiegi u l-Affarijiet Soċjali jistieden lill-Kumitat għall-Baġits, bħala l-

kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 

tiegħu: 

1. Jemmen li l-għan prinċipali tal-proġetti ffinanzjati taħt il-Fond Ewropew għall-

Investimenti Strateġiċi (FEIS) għandu jkun li joħloq tkabbir sostenibbli u suq tax-xogħol 

li kapaċi joffri impjiegi ta' kwalità fl-Ewropa u b'hekk isaħħaħ il-benesseri taċ-ċittadini 

tal-UE, il-koeżjoni u l-inklużjoni soċjali; jilqa', għalhekk, il-fatt li l-fond diġà għen biex 

jingħata aċċess aħjar għall-finanzjament; 

2. Ifakkar li l-FEIS għandu l-għan li jimla l-lakuni eżistenti u s-sitwazzjonijiet ta' investiment 

suboptimali fl-UE bl-użu ta' fondi pubbliċi sabiex tiżdied id-disponibbiltà ta' finanzjament 

tar-riskju, kif ukoll biex jimmobilizza l-kapital privat u jiżgura li l-investimenti jilħqu l-

ekonomija reali; jemmen li proġetti ffinanzjati taħt il-FEIS għandhom joħolqu tkabbir fuq 

terminu twil, immexxi mill-innovazzjoni, sostenibbli u inklużiv, li jistimula l-ħolqien tal-

impjiegi, inkluż f'żoni fl-Ewropa fejn il-qgħad huwa għoli u problematiku, u jinvestu 

f'setturi li huma kritiċi għall-futur tal-Ewropa, notevolment permezz tal-kapital soċjali u 

uman, l-infrastrutturi Ewropej u l-industrija; jenfasizza li l-proġetti kollha appoġġjati mill-

FEIS għandhom ikunu bbażati fuq il-kunċett tal-addizjonalità, jiġifieri li huma ma setgħux 

jitwettqu mingħajr l-appoġġ tal-FEIS; jappoġġja l-valutazzjoni tal-BEI, li titlob 

definizzjoni aħjar tal-addizzjonalità; 

3. Jinnota li l-FEIS beda jiffunzjona b'suċċess, u diġà qed jagħti riżultati konkreti f'xi Stati 

Membri u għalhekk jaġixxi bħala strument pożittiv biex jegħleb in-nuqqas ta' investiment 

u biex jiġġieled il-qgħad fl-Ewropa permezz ta' azzjoni kkoordinata; 

4. Jemmen li l-FEIS jista' jkun pass importanti biex tintwera l-effikaċja ta' użu aktar 

innovattiv mill-baġit tal-UE, bl-użu tal-baġit tal-UE bħala lieva biex jagħti spinta lill-

investiment fl-ekonomija reali; jenfasizza li, skont il-Qorti Ewropea tal-Awdituri (QEA), 

għadu kmieni wisq biex jinħarġu konklużjonijiet dwar l-effikaċja ġenerali tiegħu; 

5. Jinsab imħasseb ħafna minħabba l-fatt li l-maġġoranza tal-investimenti tal-FEIS huma 

kkonċentrati fl-aqwa ħames ekonomiji tal-UE, b'tali mod li jinħolqu aktar diverġenzi; 

jiddispjaċih li għad hemm numru ta' Stati Membri fejn l-ebda proġett tal-FEIS ma ġie 

ffirmat jew approvat; 

6. Jenfasizza li l-FEIS irid jitqies bħala pjan ta' emerġenza u jinkoraġġixxi lill-BEI sabiex 

jagħmel l-aħjar użu mill-Faċilità Nikkollegaw l-Ewropa (CEF) u l-Orizzont 2020 (H2020) 

b'mod komplementari mal-FEIS; jiġbed l-attenzjoni għall-fatt li l-BEI xi kultant 

jipprivileġġa lill-FEIS fuq dawk il-programmi; jirrikonoxxi l-importanza li jappoġġja l-

estensjoni tal-ħajja tal-FEIS lil hinn mill-2020 u ż-żieda meħtieġa fil-ġaranzija tal-baġit 

tal-UE, iżda jenfasizza l-ħtieġa għal valutazzjoni tal-impatt komprensiva sabiex 

tiġġustifika ż-żieda proposta mill-Kummissjoni; 

7. Jappella għal tisħiħ kemm tal-addizzjonalità tal-proġetti appoġġjati taħt il-FEIS biex itejbu 

l-kopertura ġeografika kif ukoll l-assorbiment, b'mod partikolari f'oqsma b'livelli għoljin 

ta' qgħad biex ikun hemm impatt b'saħħtu fuq iċ-ċifri tal-qgħad; jenfasizza l-ħtieġa li jiġi 

żviluppat aktar l-investiment fi proġetti transfruntieri; 

8. Jenfasizza li s-sitwazzjoni tal-investimenti fl-Ewropa qed titjieb bil-mod, iżda li l-pass 

għadu timidu u jista' jkun riversibbli; jirrimarka li l-livelli ta' investiment għadhom taħt il-

livell ta' qabel il-kriżi u d-diskrepanza fl-investiment tibqa' wiesgħa – f'dak is-sens, il-

FEIS irid ikun orjentat lejn kwalunkwe tip ta' proġett li jwassal għall-ħolqien tax-xogħol u 

għat-tkabbir u l-iżvilupp sostenibbli; 

9. Jistieden lill-Kummissjoni, lill-Istati Membri u lill-Grupp tal-BEI jgħinu lill-SMEs, lill-

mikrointrapriżi u lill-intrapriżi soċjali jkollhom aċċess għall-finanzjament b'mod aktar 

faċli u b'hekk iżidu l-kapaċità tagħhom li jikbru, jimplimentaw proġetti u joħolqu impjiegi 

ta' kwalità, billi jippromwovu l-FEIS b'mod aktar effiċjenti u billi jippermettu aċċess aħjar 

għal appoġġ tekniku fil-livell lokali; jinnota li l-finanzjament tal-SMEs jidher li huwa l-

aktar parti ta' suċċess f'dak li jikkonċerna l-finanzjament tal-FEIS; jinnota li s-suċċess tat-

Tieqa tal-SMEs huwa dovut għal frontloading ta' inizjattivi oħra tal-SMEs tal-UE, iżda li 

hemm argument ieħor favur li tiżdied din it-tieqa jekk ir-rekwiżiti tal-kwalità jinżammu; 

jirrakkomanda li l-SMEs u l-mikrointrapriżi għandhom jingħataw aċċess għall-

informazzjoni dwar il-finanzjament li huwa disponibbli; 

10. Jistieden lill-Kummissjoni u lill-BEI jkomplu l-kampanji lokali/nazzjonali tagħhom biex 

jgħinu jispjegaw u jippromwovu l-benefiċċji tal-Pjan ta' Investiment madwar l-Unjoni; 

jilqa' l-ftuħ ta' uffiċċji ġodda mill-BEI fl-Istati Membri biex jipprovdu aktar appoġġ u 

anke jsaħħu l-kooperazzjoni mal-Banek Promozzjonali Nazzjonali (NPBs) li 

jikkontribwixxu biex jiġġeneraw aktar proġetti f'żoni b'livell għoli ta' qgħad li sa issa 

kienu inqas koperti; 

11. Jistieden lill-Kummissjoni u lill-Grupp tal-BEI jżidu l-isforzi tagħhom u jsaħħu l-impatt 

soċjali u tal-impjiegi tal-FEIS, filwaqt li jżommu l-għan tiegħu li jgħin biex jegħleb id-

diskpreanza fl-investiment attwali fl-UE billi jimmobilizza l-finanzjament privat għal 

investimenti strateġiċi; 

12. Jilqa' t-tisħiħ tal-Garanzija tal-Programm tal-Unjoni Ewropea għall-Impjiegi u l-

Innovazzjoni Soċjali (EaSI) taħt it-Tieqa tal-SME tal-FEIS kif ukoll l-iżvilupp tal-

Istrument ta' Ekwità tal-FEIS iffokat fuq li jiżgura kontribut adegwat għall-iżvilupp tas-

suq f'oqsma bħall-impatt soċjali; jappella għal impenn kontinwu għall-iżvilupp ta' 

intraprenditorija soċjali u ekonomija soċjali u ta' solidarjetà biex jitwessgħu aktar l-

għanijiet soċjali, kulturali u ambjentali f'oqsma bħat-tnaqqis tal-faqar, il-kura tas-saħħa u 

l-iżvilupp tal-komunità; 

13. Jistieden lill-Istati Membri jiżviluppaw pjattaformi nazzjonali u reġjonali u jsaħħu l-

kooperazzjoni tagħhom ma' diversi partijiet ikkonċernati, inklużi s-sħab soċjali, biex jiġu 

ffaċilitati l-investimenti li jistgħu joħolqu impjiegi ta' kwalità u titjieb il-koeżjoni 

ekonomika, soċjali u territorjali, u li jintuża l-FEIS, fejn ikun xieraq, biex isiru 

investimenti intelliġenti għall-iżvilupp ta' servizzi soċjali, tal-kura u tas-saħħa ta' kwalità 

għolja għaċ-ċittadini tagħhom; jistieden lill-Kummissjoni, lill-Grupp tal-BEI, u lill-Istati 

Membri jsaħħu l-isforzi tagħhom, jibnu l-kapaċità, jissensibilizzaw, jiżviluppaw 

ekosistema xierqa u jżidu l-attraenza tal-investiment fis-servizzi soċjali bħall-edukazzjoni, 

it-taħriġ, il-kura tas-saħħa u l-akkomodazzjoni; 

14. Ifakkar li l-interess u l-parteċipazzjoni qawwijin fil-proġetti tal-FEIS murija mill-banek 

intermedjarji fl-UE biex jipprovdu finanzjament lill-SMEs irnexxew bil-kbir; 

15. Jistieden lill-Kummissjoni taħdem mal-Bord ta' Tmexxija tal-FEIS biex tisfrutta l-

opportunitajiet eżistenti kollha b'tali mod li ssaħħaħ dan l-aċċess għall-finanzjamenti 

għall-SMEs bil-għan li jiżdied il-volum ġenerali tal-azzjonijiet għal dawn l-istrumenti; 

16. Jistieden lill-Kummissjoni u lill-Grupp tal-BEI jippermettu lill-FEIS jaħdem aktar mill-

qrib flimkien mal-Fondi Strutturali u ma' fondi u strumenti finanzjarji varji tal-UE, 

bħalma huma l-Fondi Strutturali u ta' Investiment Ewropej (FSIE), il-Programm EaSI, 

COSME, InnovFin, il-Faċilità ta' Mikrofinanzjament Progress u fondi rilevanti oħra, iżda 

biex jiġi evitat finanzjament doppju u bil-għan li jiġi żgurat finanzjament effikaċi u 

ottimali b'mod aktar komplementari; jenfasizza li din l-artikulazzjoni trid tiġi ssimplifikata 

aktar u jridu jitneħħew l-ostakli amministrattivi; jappella, għalhekk, għal koordinazzjoni 

adegwata bejn l-awtoritajiet rilevanti u biex ir-reġjuni l-aktar affettwati mill-qgħad għoli u 

l-faqar jitqiegħdu wkoll fil-mira sabiex jitnaqqsu l-inugwaljanzi billi jinħolqu impjiegi ta' 

kwalità u tkabbir sostenibbli, titrawwem l-inklużjoni soċjali u tittejjeb is-sostenibbiltà 

ambjentali; jenfasizza li l-FEIS għandu jaqdi funzjoni supplementari u komplementari fir-

rigward tal-politika ta' koeżjoni; 

17. Jenfasizza li r-riżultati inizjali jiżvelaw li l-Istati Membri b'kapaċità teknika u 

amministrattiva akbar, kif ukoll l-istituzzjonijiet finanzjarji, qed jieħdu vantaġġ akbar 

mill-FEIS; iwissi li dan jista' jwassal għall-estensjoni tad-diskrepanza bejn ir-reġjuni 

b'saħħithom u dawk dgħajfa; jenfasizza li l-BEI u l-Kummissjoni għandhom jiżvolġu rwol 

akbar biex jappoġġjaw lil dawk li għadhom lura permezz ta' assistenza teknika lokali 

akbar u tisħiħ tal-kapaċità ta' xi pajjiżi li jieħdu vantaġġ mill-FEIS; 

18. Isostni li, filwaqt li ma għandu jkun hemm l-ebda preallokazzjoni settorjali jew reġjonali 

meta jkunu qed jintefqu l-flus tal-FEIS, il-FEIS qed jiġi kkonċentrat l-aktar f'pajjiżi fejn 

id-diskrepanza fis-suq rigward l-investiment hija inqas evidenti, li twassal għall-

konklużjoni li mhux qed tingħata biżżejjed attenzjoni biex jiġu indirizzati b'mod ġenwin 

id-diskrepanzi fis-suq u r-restrizzjonijiet tas-suq tax-xogħol; huwa tal-fehma li l-FEIS 

għandu jopera b'mod aktar effiċjenti bil-Fondi Strutturali biex jgħin lir-reġjuni inqas 

b'saħħithom biex jegħlbu l-ostakli u jqis li l-iżvilupp ta' Ċentru Ewropew ta' Konsulenza 

għall-Investimenti (EIAH) li jaġixxi b'mod aktar lokali, jipprovdi l-assistenza teknika u l-

bini ta' kapaċità, iwassal għal żieda fl-għadd tal-applikazzjonijiet; 

19. Jistieden lill-Kummissjoni u lill-Grupp tal-BEI jinvolvu ruħhom b'mod aktar attiv 

f'konsultazzjoni mal-Istati Membri u l-partijiet ikkonċernati f'kooperazzjoni mal-

awtoritajiet pubbliċi, il-banek tal-investiment pubbliku, kif ukoll il-banek promozzjonali 

nazzjonali u s-sħab soċjali, speċjalment f'pajjiżi li sa issa wrew riżultati batuti fl-

assorbiment tal-Fond; jemmen li l-FEIS għandu jiffoka b'mod partikolari fuq proġetti li 

jnaqqsu l-qgħad u proġetti ffokati fuq l-investiment soċjali fil-kapaċitajiet attwali u futuri 

tal-persuni biex jidħlu fis-suq tax-xogħol, li għandhom livell għoli ta' valur miżjud 

Ewropew u jikkontribwixxu biex jintlaħqu l-objettivi tal-istrateġija tal-Unjoni għal tkabbir 

intelliġenti, sostenibbli u inklużiv, u li jippromwovu l-koeżjoni u l-investiment fil-kapital 

uman; iqis li huwa importanti li l-FEIS ikopri setturi ewlenin għall-UE kif ukoll l-objettivi 

bbażati fuq it-Trattat tat-tisħiħ tal-koeżjoni ekonomika, soċjali u territorjali u jitnaqqsu l-

inugwaljanzi reġjonali; isostni li proġetti ta' suċċess inaqqsu l-qgħad; 

20. Jistieden lill-Kummissjoni u lill-Grupp tal-BEI jappoġġjaw l-Istati Membri fiż-żieda, 

b'mod ġenerali kif ukoll permezz tal-FEIS sa fejn ikun possibbli, tal-investiment fi 

proġetti mmirati lejn l-inklużjoni soċjali u t-titjib tas-sostenibbiltà ambjentali fir-reġjuni l-

inqas abitati, l-aktar imbiegħda u ultraperiferiċi li qed ibatu l-aktar mill-kriżi bil-għan li 

jnaqqsu d-diverġenzi, b'mod partikolari fir-rigward tal-livelli tal-qgħad u tal-impjiegi u 

dawk ir-reġjuni u l-pajjiżi b'rati għolja ta' qgħad u faqar, li huma partikolarment 

żvantaġġati minħabba nuqqas ta' investiment f'opportunitajiet ta' impjieg, li jirriżulta 

f'qgħad, esklużjoni soċjali u emigrazzjoni; 

21. Jistieden lill-Kummissjoni ssaħħaħ il-kampanja ta' komunikazzjoni tal-FEIS u żżid is-

sensibilizzazzjoni dwar il-FEIS billi tħejji informazzjoni li tispjega lill-SMEs, b'mod 

sempliċi u intelleġibbli bl-użu ta' eżempji speċifiċi, il-mod li bih jistgħu jiksbu 

finanzjament u t-tipi ta' proġetti ffinanzjati mill-FEIS; 

22. Ifakkar li l-FEIS jibqa' mingħajr valutazzjoni u analiżi tal-kawżi tad-diskrepanza fl-

investiment u tal-ħtiġijiet tas-suq u kif l-aħjar li jiġu indirizzati; jistieden lill-Kummissjoni 

tipprovdi l-valutazzjoni f'dan is-sens; iqis bħala ta' dispjaċir kbir ħafna l-fatt li l-

valutazzjoni tal-Kummissjoni tal-FEIS naqset milli tirreġistra n-numru, it-tipi u l-prospetti 

tal-impjiegi maħluqa sa issa taħt il-Fond u milli tivvaluta l-impatt tiegħu fir-rigward tas-

sessi;  jistieden lill-Kummissjoni ddaħħal fis-seħħ il-miri tal-impjiegi u tiżgura li l-

kontribut tal-FEIS għat-tkabbir u l-impjiegi huwa mkejjel u mmonitorjat b'mod adegwat, 

tistudja u tivvaluta l-impatt tal-proġetti tal-FEIS fuq in-numru ta' impjiegi maħluqa u l-

impatt reali ta' dan l-investiment f'impjiegi diretti u indiretti u tirreġistra r-riżultati 

miksuba permezz tal-Fond kemm fis-setturi kif ukoll fil-pajjiżi, b'enfasi partikolari fuq l-

SMEs; 

23. Ifakkar fl-importanza li b'mod regolari jiġu rilaxxati ċifri u aġġornamenti ġodda, inklużi 

valutazzjonijiet indipendenti, abbażi tal-esperjenza miksuba sa issa; jirrikonoxxi d-

diffikultajiet fil-valutazzjoni ta' dan il-komponent minħabba ż-żmien meħtieġ għall-

proġetti biex jimmaturaw u biex l-impatt tagħhom jiġi vvalutat, u jistieden f'dan ir-rigward 

lill-Grupp tal-BEI jiżviluppa l-aħjar metodi biex jiġbor u jevalwa dawn ir-riżultati fl-

evalwazzjoni li jmiss, billi jqis ukoll l-impatt fit-tul lil hinn mid-durata tal-FEIS; jemmen 

li jridu jsiru sforzi akbar biex jiġu stabbiliti indikaturi bbażati fuq il-prestazzjoni li jkejlu l-

objettivi u l-kontributi ta' kull proġett; jilqa' l-eżistenza tar-rapporti dwar it-Tkabbir u l-

Impjiegi għall-istrumenti implimentati taħt it-Tieqa tal-SMEs tal-FEIS (SMEW) u tar-

rapportar dwar l-Impatt Soċjali taħt l-istrument finanzjarju tal-Garanzija tal-EaSI u l-

istrumenti pilota tal-impatt soċjali tal-SMEW tal-FEIS, u jinkoraġġixxi l-użu kontinwu ta' 

dan ir-rappurtar; 

24. Iqis li l-proġetti ta' infrastruttura transfruntieri huma element fundamentali għat-tlestija 

tas-Suq Uniku, kif ukoll għat-tisħiħ tal-opportunitajiet ta' impjieg; jistieden lill-

Kummissjoni u lill-EIAH jiffokaw fuq li jipprovdu appoġġ tekniku u fuq il-bini ta' 

kapaċità sabiex jagħtu spinta lin-numru ta' dawn il-proġetti u jżidu l-kwalità u l-impatt 

tagħhom; 

25. Jistieden lill-Istati Membri jistabbilixxu prijoritajiet ta' investiment aktar ċari inkluż fir-

rigward tal-ħolqien tax-xogħol u tal-investiment soċjali u jfasslu proġetti rilevanti bl-

appoġġ tal-EIAH; iqis li l-BEI għandu jiżgura ċirku xieraq ta' feedback ta' informazzjoni 

mal-Kummissjoni rigward l-ostakli regolatorji eventwali, li jistgħu jkunu qed jipprevjenu 

proġetti tajba milli jitwettqu f'livelli differenti; jistieden lill-Kummissjoni taħdem 

f'kooperazzjoni aktar mill-qrib mal-Istati Membri fil-proċess tas-Semestru Ewropew 

sabiex tgħinhom jibdew jimplimentaw ir-rakkomandazzjonijiet kemm jista' jkun malajr, 

b'mod partikolari billi jwettqu riformi ekonomiċi u soċjali, b'tali mod li jneħħu l-ostakli 

għall-investiment u joħolqu ambjent li jiffavorixxi n-negozju; ifakkar li huwa biss it-

"trijanglu virtwuż" tar-riformi strutturali identifikat fir-rakkomandazzjonijiet speċifiċi 

għall-pajjiż, il-politiki fiskali responsabbli u l-investiment li jwassal għal suċċess;  

jenfasizza l-ħtieġa għal trasparenza mtejba tal-FEIS, li għandu l-obbligu li jagħti rendikont 

lill-Parlament billi jiżgura d-divulgazzjoni ta' informazzjoni baġitarja eżawrjenti u soda u 

l-aċċess għad-data finanzjarja relatata ma' proġetti ffinanzjati mill-BEI; 

26. Jilqa' l-proposta tal-Kummissjoni fit-tieni fażi tal-FEIS biex tiżdied it-trasparenza dwar kif 

jintgħażlu l-proġetti billi l-Kumitat tal-Investimenti (IC) tal-FEIS jintalab jispjega d-

deċiżjonijiet tiegħu u jagħti raġunijiet għall-għoti ta' appoġġ, kif ukoll il-proposta biex it-

Tabella ta' Valutazzjoni għall-proġetti tal-FEIS issir pubblika hekk kif il-proġetti jiġu 

ffirmati, bl-esklużjoni ta' informazzjoni kummerċjalment sensittiva; jinnota li indikaturi 

bħall-ħolqien tax-xogħol u l-iżvilupp ta' ħiliet huma element ewlieni; 

27. Jilqa' l-fatt li l-Kummissjoni, f'kooperazzjoni mill-qrib mal-BEI, se ssaħħaħ aktar il-

komunikazzjoni dwar il-FEIS u dwar l-EIAH sabiex titqajjem sensibilizzazzjoni dwar id-

disponibbiltà tal-finanzjament u l-assistenza teknika madwar l-Unjoni; jissuġġerixxi li l-

informazzjoni dwar is-soluzzjonijiet ta' finanzjament, l-assistenza u l-proċeduri tekniċi, 

inkluż permezz ta' eżempji ta' prattiki tajba u studji ta' każi, tista' tistimola ideat ġodda u 

tagħti spinta lill-inizjattivi tal-investiment; 

28. Jenfasizza l-ħtieġa li jiġi żgurat li l-proġetti tal-FEIS jikkonformaw mal-Karta tad-

Drittijiet Fundamentali tal-UE, inkluż id-dritt għal kundizzjonijiet ta' xogħol ekwi u ġusti; 

jenfasizza, b'mod partikolari, il-ħtieġa li jiġi żgurat ir-rispett lejn id-drittijiet tal-ħaddiema 

għall-informazzjoni u l-konsultazzjoni. 

